
Իրավական ակտի ընդունման անհրաժեշտությունը (նպատակը)
Կառավարության որոշման նախագծի անհրաժեշտությունը պայմանավորված է Առողջապահության նախարարության հարկային պարտավորությունները մարելու համար: Նախագծով հատկացվող գումարը 2021 թվականի սեպտեմբերի 16-ի դրությամբ է և կարող է տույժ-տուգանքների պատճառով փոփոխվել:
Ընթացիկ իրավիճակը և խնդիրները 
2021 թվականին պատվաստանյութեր ձեռք բերելու նպատակով Առողջապահության նախարարությունը ԵԱՏՄ երկրի մատակարարի հետ կնքել է ապրանքների մատակարարման պայմանագիր, սակայն պետական բյուջեի «Հանրային առողջապահություն» ծրագրի «Հայաստանի Հանրապետությունում կորոնավիրուսային վարակի (COVID) կանխարգելմանն ուղղված` պատվաստանյութի ձեռքբերման միջոցքառումներ» միջոցառման մեջ նախատեսված չի եղել ապրանքների մատակարարման համար նախատեսված ավելացված արժեքի հարկի գումարը, որի մասով Առողջապահության նախարարության համար հարկային օրենսդրության համապատասխան` առաջացել է հարկային պարտավորություններ: Նախագծով նշված գումարն անհրաժեշտ է հարկային պարտավորությունները մարելու համար: Կից ներկայացվում են նաև թվով 5 ներմուծման հայտարարագրերը և ՀՀ պետական եկամուտների կողմից ուղարկված չկատարված հարկային պարտավորությունները գանձելու մասին թիվ 50876-3 Ա, 50361-3 Ա որոշումները:
Կարգավորման նպատակը և բնույթը
Սույն որոշումով նախատեսվում է ՀՀ 2021 թվականի պետական բյուջեի ՀՀ կառավարության պահուստային ֆոնդի շրջանակներում կատարել Առողջապահության նախարարության պարտավորությունների փոխհատուցումը: 
Եկամուտներն ավելանում են ի հաշիվ հարկային եկամուտների և պետական տուրքերի:
Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Առողջապահության նախարարության ֆինանսատնտեսագիտական վարչության կողմից:
Իրավական ակտի կիրառման դեպքում ակնկալվող արդյունքը
Առողջապահության նախարարության բնականոն և շարունակական գործունեության ապահովում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 
 Կառավարության 2021-2026թթ ծրագրում հարկային վարչարարության նպատակը պետք է լինի հարկ վճարողների կողմից հարկային պարտավորությունների ամբողջ ծավալով և  ժամանակին հայտարարագրման ու կատարման ապահովումը։



